
जयपुर पुलिस ने वांटेड इनामी  
बदमाश को किया अरेस्ट

जूम न्यूज } जयपुर

जयपुर पुलिस ने वांटेड इनामी बदमाश को मंगलवार रात अरेस्ट किया 
है। वह 2 साल से फरार चल रहा था। आरोपी पहचान छिपाकर फरारी 
काट रहा था। मानसरोवर थाना पुलिस फिलहाल गिरफ्तार आरोपी से 
पूछताछ कर रही है। डीसीपी (साउथ) राजर्षिराज ने बताया- इनामी 
बदमाश अंबेडकर उर्फ मोडा (29) निवासी जौरा मुरैना मध्यप्रदेश 
को अरेस्ट किया है। वह जयपुर में ही परिवार के साथ रह रहा था। 
दीपावली पर पुलिस ने वांछित बदमाशों की तलाश में सर्च ऑपरेशन 
चलाया। पुलिस टीम ने मंगलवार रात दबिश देकर आरोपी अम्बेडकर 
उर्फ मोडा को धर-दबोचा। राजस्थान के कई जिलों के थानों में आरोपी 
के खिलाफ 20 मामले दर्ज हैं। 18 अप्रैल 2025 को भारत माता 
सर्किल से टाटा एस लोडिंग वाहन चोरी हुआ था। मानसरोवर थाने 
में वाहन चोरी के दर्ज प्रकरण में CCTV फुटेजों को खंगाला गया। 
पुलिस टीम ने रूट चार्ज बनाकर वाहन चोरी के मामले में आरोपी 
अमरचंद उर्फ अंकित को पकड़ा था। मौका पाकर उसका साथी 
आरोपी अंबेडकर उर्फ मोडा फरार हो गया था। पुलिस ने आरोपी 
अमरचंद उर्फ अंकित को अरेस्ट कर उससे चोरी की गाड़ी टाटा एस 
बरामद कर ली थी।

बालाजी मंदिर में गोवर्धन  
पर प्रसादी बांटी

जूम न्यूज } बस्सी

गोवर्धन पर्व के उपलक्ष्य में बोरी का तिबारा, बस्सी चक थाने के सामने 
स्थित श्री बालाजी मंदिर में विशाल सामूहिक अन्नकूट प्रसादी वितरण 
कार्यक्रम आयोजित किया गया। इसमें श्रद्धालुओं ने उत्साह और श्रद्धा 
के साथ भाग लिया। मंदिर महंत राममनोहर जी ने सर्वप्रथम बालाजी 
महाराज की विधि-विधान से पूजा-अर्चना कर आरती की। इसके बाद 
भगवान को अन्नकूट का भोग लगाकर श्रद्धालुओं को सामूहिक रूप 
से प्रसादी वितरित की गई। इस दौरान मंदिर परिसर में धार्मिक माहौल 
रहा और श्रद्धालुओं ने बालाजी महाराज के दर्शन कर सुख-समृद्धि 
की कामना की।

चंदवाजी में जमकर आतिशबाजी, 
बाजारों में भीड़

जूम न्यूज } चंदवाजी

कस्बे सहित आसपास के ग्रामीण क्षेत्रों में दीपावली का पर्व 
हर्षोल्लास और धूमधाम से मनाया गया। घरों और प्रतिष्ठानों 
में आकर्षक रोशनी की गई। लोगों ने जमकर आतिशबाजी की। 
दीपावली के बाद क्षेत्र में सोमवार और मंगलवार को गोवर्धन पूजा 
हुई। घरों में गोवर्धन भगवान की पूजा-अर्चना की गई। दीपावली 
पर बाजारों में दिनभर खरीदारों की भीड़ रही। चंदवाजी बस स्टैंड 
पर वाहनों की आवाजाही बढ़ी। यातायात व्यवस्था चरमराती 
नजर आई। बुधवार को क्षेत्र में भैया दूज का पर्व हर्षोल्लास से 
मनाया जाएगा।

ब्रीफ न्यूज

जूम न्यूज } जयपुर

जयपुर में पुलिस मुख्यालय(PHQ) 
की ओर से पुलिस थानों के 
क्षेत्राधिकार(सीमा) को लेकर होने 
वाले विवाद खत्म करने की तैयारी 
की जा रही है। इसके लिए शहर के 
सभी पुलिस थानों की सीमाएं नए 
सिरे से तय की जाएंगी। थानों के 
इलाकों की डिजिटल मैपिंग कराई 
जाएगी, ताकि प्रत्येक थाने का 
क्षेत्राधिकार स्पष्ट हो सके और 
सीमा को लेकर किसी तरह का 
भ्रम न रहे। जियोग्राफिक इन्फॉर्मेशन 
सिस्टम (GIS) मैपिंग से थाना 
क्षेत्रों की सीमाएं सटीक होने पर 
क्षेत्राधिकार की दिक्कतें दूर होंगी। 

इससे यह साफ हो सकेगा कि कौन-
सा इलाका किस थाने के अंतर्गत 
आता है। पुराने रिकॉर्ड और गायब 
हो चुके लैंडमार्क के कारण पैदा 
होने वाले विवाद भी खत्म होने की 
उम्मीद है। हालांकि, इस योजना 
का अंतिम प्रस्ताव अभी तैयार नहीं 
हुआ है।

पुलिस मुख्यालय शहर के सभी 
थानों की सीमाओं में बड़ा बदलाव 
करने का विचार किया जा रहा है। 
शहर के सभी थानों के क्षेत्राधिकार 
को डिजिटल मैप पर दर्ज करने 
की योजना बना रहा है। इसके 
लिए GIS तकनीक का इस्तेमाल 
करने पर विचार किया जा रहा है। 
जिससे पुलिस थानों के क्षेत्राधिकार 

को लेकर होने वाली उलझन जल्द 
दूर होगी। बता दें कि जयपुर में कई 
ऐसे इलाके हैं, जहां एक थाने का 
क्षेत्र दूसरे थाने से जुड़ता है। कई 
जगह एक ही सड़क दो थानों के 
अधिकार क्षेत्र में बंटी हुई है। वहीं, 
कुछ सरकारी ऑफिस, मार्केट और 
रिहायशी इलाके ऐसे हैं, जिनकी 
सीमा को लेकर भ्रम बना रहता है। 
अभी कई थानों की सीमाएं पुराने 
राजस्व रिकॉर्ड और सरकारी गजट 
में दर्ज विवरण के आधार पर तय 
हैं। इनमें कहीं नाले तक, कहीं रेलवे 
लाइन के किनारे तक तो कहीं किसी 
पुराने मंदिर या तालाब तक सीमा 
बताई गई है। समय के साथ इनमें 
से कई लैंडमार्क खत्म हो चुके हैं 

या उनकी जगह नए निर्माण हो गए 
हैं। ऐसे में पुलिसकर्मियों को भी कई 

बार यह तय करने में परेशानी होती 
है कि कोई घटना किस थाने के क्षेत्र 

में हुई है। अधिकारियों का मानना है 
कि अब सीमाएं पुराने विवरण के 
बजाय सटीक भौगोलिक निर्देशांकों 
के आधार पर तय होनी चाहिए।

जयपुर में क्षेत्राधिकार की 
गड़बड़ी के कई उदाहरण हैं। सांगानेर 
सदर थाना परिसर जिस जगह बना 
है, वह पास के सांगानेर थाने के क्षेत्र 
में आता है। जगतपुरा के महल रोड 
पर सड़क की जिम्मेदारी रामनगरिया 
थाना पुलिस के पास है, जबकि पास 
में स्थित एक बड़ा मॉल करीब 10 
किलोमीटर दूर शिवदासपुरा थाने के 
क्षेत्र में आता है। महेश नगर और 
श्याम नगर थाना क्षेत्र में भी रोड 
डिवाइडर थाने की सीमा तय करता 
है। आधी रोड महेश नगर थाना क्षेत्र 

में जबकि डिवाइडर के दूसरी ओर 
श्याम नगर थाना क्षेत्र लगता है।
टोंक रोड पर क्षेत्राधिकार 
को लेकर उलझन
टोंक रोड पर भी थाना क्षेत्रों की 
सीमाएं समझना आसान नहीं है। 
रोड का बड़ा हिस्सा बजाज नगर 
थाना क्षेत्र में आता है, जबकि 
जयपुर नगर निगम और SMS 
स्टेडियम जैसे प्रमुख स्थान दूसरे 
थाना क्षेत्र में हैं। सड़क का आगे 
का हिस्सा ज्योति नगर थाना क्षेत्र में 
पड़ता है। ज्योति नगर थाना क्षेत्र में 
भी सीमा निर्धारण को लेकर ऐसी 
विसंगतियां सामने आई हैं। इसके 
अलावा कई रिहायशी इलाकों में 

एक ही कॉलोनी के ज्यादातर मकान 
एक थाने में आते हैं, जबकि कुछ 
मकान पुराने सीमा निर्धारण के 
कारण दूसरे थाने के क्षेत्र में दर्ज हैं। 
पुलिस मुख्यालय ने GIS मैपिंग को 
लेकर अनौपचारिक प्रस्ताव तैयार 
किया है। हालांकि, इसकी अंतिम 
रूपरेखा और इसे लागू करने की 
समय सीमा अभी तय नहीं हुई है। 
पुलिस अधिकारियों का मानना है कि 
इस व्यवस्था के लागू होने से थाना 
क्षेत्रों की सीमाएं जयपुर के मौजूदा 
भौगोलिक स्वरूप के अनुसार तय 
की जा सकेंगी। इससे पुलिसिंग में 
बेहतर तालमेल बनेगा और किसी 
घटना पर तुरंत कार्रवाई करने में भी 
मदद मिलेगी।

जयपुर में अब सीमा विवाद में नहीं उलझेंगे थाने: नए सिरे से 
तय होगा सीमांकन, डिजिटल मैपिंग से इलाका तय होगा

जाटावाली में बोरिंग की केबल चोरी के 2 
आरोपी गिरफ्तार: 3 दिन रिमांड पर भेजा

जूम न्यूज } चौमूं

चौमूं के जाटावाली गांव में 
सार्वजनिक बोरिंग की केबल चोरी 
के आरोप में सामोद पुलिस ने 2 
आरोपियों को गिरफ्तार किया है। 
पुलिस चोरी की केबल बरामद करने 
के लिए उनसे पूछताछ कर रही है।

थाना प्रभारी हेमराज सिंह ने 
बताया कि पवन कुमार ने 7 नवंबर 
को रिपोर्ट दर्ज कराई थी। उन्होंने 
बताया कि 6 नवंबर की रात 
जाटावाली की बुनकर बस्ती में 
पेयजल के लिए बनी सार्वजनिक 
बोरिंग की केबल चोरी हो गई थी। 
पुलिस ने मामला दर्ज कर जांच 
शुरू की। जांच के बाद ताराचंद 
बावरिया पुत्र कैलाश, निवासी 
जाटावाली और चिरंजीलाल 

बावरिया पुत्र ग्यारसीलाल, 
निवासी सिंघपुरी, थाना आंधी 
(हाल निवासी जाटावाली) को 
गिरफ्तार किया गया। दोनों को 
कोर्ट में पेश किया गया। वहां 

से उन्हें 3 दिन के पुलिस रिमांड 
पर भेजा गया। पुलिस चोरी की 
केबल बरामद करने और घटना 
से जुड़ी जानकारी जुटाने के लिए 
पूछताछ कर रही है।

मनोहरपुर; टोल के 
पास कार डिवाइडर से 
टकराई, 3 घायल

जूम न्यूज } मनोहरपुर

कस्बे के टोल प्लाजा के पास एक 
कार अनियंत्रित होकर डिवाइडर 
से टकराई। कार पलट गई। हादसे 
में तीन महिलाएं गंभीर रूप से 
घायल हो गईं। थाना एसआई 
सोहनलाल यादव ने बताया, कार 
सवार जयपुर से रोहतक स्थित 
अपने गांव जा रहे थे। इसी दौरान 
कार का संतुलन बिगड़ा। कार 
डिवाइडर से टकराकर कार पलट 
गई। घायलों की पहचान सुनीता 
50 साल, नविता 21 साल, 
मानवी 16 साल के रूप में हुई। 
तीनों रोहतक की रहने वाली हैं। 
सूचना पर थाना पुलिस मौके पर 
पहंुची। एम्बुलेंस से घायलों को 
अस्पताल पहुंचाया गया। उनका 
इलाज जारी है।

जूम न्यूज } चंदवाजी

ग्राम देव का हरवाड़ा स्थित 
भगवान श्री देवनारायण मंदिर 
के विकास और पर्यटन संवर्धन 
के लिए राज्य सरकार ने जयपुर 
ग्रामीण सांसद राव राजेंद्र सिंह 
की अनुशंसा पर 60 लाख की 
राशि मंजूर की है। यह राशि 
डॉ श्यामा प्रसाद मुखर्जी जिला 
उत्थान योजना के तहत स्वीकृत 
की गई है। 

मंदिर निर्माण कमेटी के 
अध्यक्ष रामजीलाल सराधना, 
प्रवक्ता लक्ष्मण सिंह गुर्जर ने 
बताया की स्वीकृत राशि से मंदिर 
परिसर के सौंदर्यीकरण सहित 

विभिन्न विकास कार्य करवाए 
जाएंगे। वरिष्ठ उपाध्यक्ष गिरधारी 
लाल दोराता व महासचिव 
रामजीलाल चौहान ने बताया 
कि पूर्व में भी डॉ. श्यामा प्रसाद 
मुखर्जी जिला उत्थान योजना के 
तहत 30 लाख रुपए स्वीकृत 
हुए थे। अब तक इस योजना से 
90 लाख रुपए मंदिर विकास 
के लिए आए हैं। राशि स्वीकृत 
होने पर गुर्जर समाज सुधार 
समिति के अध्यक्ष सुल्तान 
सिंह फामडा,उपाध्यक्ष रामधन 
पोसवाल, सुरज्ञान दोराता, 
बोदूराम कसाना व मंदिर कमेटी 
के सभी सदस्यों ने राव राजेंद्र 
सिंह का आभार जताया।

देव का हरवाड़ा में देवनारायण 
मंदिर का होगा सौंदर्यीकरण

मंदिर विकास के लिए 60 लाख रु. मंजूर

जूम न्यूज } चौमूं

जयपुर जिले में बदमाशों ने दिनदहाड़े 
सेल्समैन पर पेट्रोल डालकर आग 
लगा दी और फरार हो गए। आग की 
लपटों में घिरा सेल्समैन चिल्लाते 
हुए बाहर भागा, जिसके बाद लोगों 
ने आग बुझाई।इस दौरान दुकान 
के फ्रिज और शराब के दर्जनों 
कार्टन जलकर खाक हो गए। बुरी 
तरह झुलसे सेल्समैन कैलाश सिंह 
(50) को गंभीर हालत में जयपुर 
के एसएमएस (SMS) हॉस्पिटल 
रेफर किया गया है। घटना मंगलवार 
दोपहर करीब एक बजे चौमूं के 
रेनवाल थाना क्षेत्र के करड़ रोड 
स्थित शराब की दुकान की है।

रेनवाल थानाधिकारी राजेंद्र 
सिंह यादव के अनुसार, कैलाश 
सिंह, निवासी छोटी खाटू नागौर, 
रोज की तरह दुकान पर काम कर 

रहा था। इसी दौरान बाइक पर आए 
तीन बदमाशों ने अचानक उस पर 
पेट्रोल उड़ेल दिया और आग लगा 
दी। वारदात को अंजाम देने के बाद 
आरोपी मौके से तुरंत फरार हो गए।

आग लगते ही झुलस रहे युवक 

की मदद के लिए चीखते हुए दुकान 
से बाहर की तरफ भागे। मौके पर 
पहुंचे स्थानीय ग्रामीणों ने मुस्तैदी 
दिखाते हुए आग बुझाई और तुरंत 
उन्हें अस्पताल पहुंचाया। रेनवाल 
अस्पताल में चिकित्सकों ने 

प्राथमिक उपचार के बाद कैलाश 
सिंह की नाजुक स्थिति को देखते 
हुए जयपुर के सवाई मानसिंह 
(SMS) अस्पताल रेफर कर 
दिया। फिलहाल SMS अस्पताल 
के बर्न वार्ड में इलाज जारी है, जहां 

हालत गंभीर बनी हुई है। आग ने 
देखते ही देखते विकराल रूप धारण 
कर लिया और पूरी दुकान को चपेट 
में ले लिया। घटना में दुकान में रखे 
दो फ्रिज पूरी तरह जलकर नष्ट हो 
गए। वहीं, दुकान में रखे शराब के 

दर्जनों कार्टन भी जलकर खाक हो 
गए।

थानाधिकारी राजेंद्र सिंह यादव 
का कहना है - आरोपियों की तलाश 
की जा रही है जगह-जगह से 
सीसीटीवी फुटेज खंगाले जा रहे हैं। 
दुकान में लगे सीसीटीवी फुटेज में 
नजर आ रहा है एक बाइक पर तीन 
युवक दुकान पर पहुंचे थे। जिनमें 
एक के हाथ में प्लास्टिक की बोतल 
में पेट्रोल भरा हुआ था। उन्होंने 
सेल्समैन पर पेट्रोल छिड़ककर आग 
लगा दी और फरार हो गए। दिनदहाड़े 
हुई इस खौफनाक वारदात के पीछे 
बदमाशों का क्या मकसद था और 
उन्होंने इस घटना को क्यों अंजाम 
दिया, फिलहाल इसका खुलासा नहीं 
हो पाया है। पुलिस रंजिश और लूट 
समेत सभी संभावित पहलुओं को 
ध्यान में रखकर मामले की सघन 
जांच कर रही है।

3 युवकों ने दिनदहाड़े सेल्समैन पर पेट्रोल डालकर लगाई आग, लपटों 
में घिरा बाहर भागा; दुकान के फ्रिज और शराब के दर्जनों कार्टन जले

जूम न्यूज } जयपुर

जयपुर में दिवाली की देर रात बाइक 
सवार को टक्कर मारने वाले थार के ड्राइवर 
को गिरफ्तार कर लिया गया है। आरोपी के 
कब्जे से थार को भी जब्त किया गया है। 
आरोपी राजस्थान यूनिवर्सिटी में पोस्ट 
ग्रेजुएशन का स्टूडेंट है। हादसा 8 नवंबर 
की रात मामा की होटल के पास हुआ 
था। थार का बाइक को टक्कर मारने का 
वीडियो भी सामने आया था। मामले में थार 
चला रहे सौरभ मुखिया (25) निवासी 

गांधी नगर रेलवे स्टेशन को पकड़ा गया 
है। हादसे के बाद बाइक सवार ने उठकर 
थार ड्राइवर को रोकने की कोशिश की थी, 
लेकिन आरोपी गाड़ी लेकर मौके से फरार 
हो गया था। हादसे का वीडियो सामने आया 
था। वीडियो में नजर आ रहा है कि थार 
पहले एक बाइक सवार को टक्कर मारने 
से बाल-बाल चूकती है। इसके बाद कुछ 
दूरी पर आगे चल रही दूसरी बाइक को 
पीछे से जोरदार टक्कर मार देती है। टक्कर 
इतनी भीषण थी कि बाइक सवार उछलकर 
सड़क पर जा गिरा।

जूम न्यूज } जयपुर

जयपुर के फैमिली कोर्ट-4 ने पति 
पर अप्राकृतिक फिजिकल रिलेशन 
(अननैचुरल सेक्स) के झूठे आरोप 
लगाने को गंभीर मानसिक क्रूरता 
माना है। जज प्रियंका पिलानिया 
ने अपने फैसले में कहा कि पत्नी 
वकील है और कानून की जानकार 
है। इसके बावजूद उसने पति को 
हैरान-परेशान करने के लिए बिना 
आधार के 10 साल पुराने मामलों 
को लेकर अप्राकृतिक संबंध जैसी 
गंभीर धाराओं में FIR दर्ज कराई। 
यह अत्यंत गंभीर क्रूरता की श्रेणी में 
आता है। कोर्ट ने 2 नवंबर को 23 
साल पुरानी शादी को समाप्त करते 

हुए पति के पक्ष में तलाक की डिक्री 
जारी कर दी। इसमें कोर्ट ने पत्नी 
की ओर से मानसिक प्रताड़ना और 
अपमानजनक व्यवहार करने, गंभीर 
झूठे आपराधिक मामलों में फंसाने 
का आरोप, बिना किसी कारण के 
साल 2006 से ही ससुराल छोड़ 
देने और पति से अलग रहने को 
आधार माना।

कोर्ट ने कहा- हर व्यक्ति के 
काम करने की क्षमता और हुनर 
अलग-अलग होता है। यदि कोई 
पत्नी अपने पति से लगातार 
उसकी क्षमता से अधिक अपेक्षा 
कर ताने देकर उसका अपमान 
करे तो वह भी मानसिक क्रूरता 
की श्रेणी में आता है। कोर्ट ने इस 

बात पर भी गौर किया कि पत्नी 
एक तरफ तो कह रही है कि पति 
कोई काम नहीं करता है, सारे दिन 
शराब पीता है। वहीं, घरेलू हिंसा 
के केस में लिखवाती है कि वह 
कोचिग चलाकर 1 लाख रुपए 
महीना कमाता है। कोर्ट ने पत्नी 
के इस विरोधाभासी बयान को भी 
पति के पक्ष में माना। इस मामले में 
अधिवक्ता कुमुद राठौड़ ने बतौर 
न्यायमित्र पति का पक्ष अदालत में 
रखा। अदालत ने पति के पक्ष में 
फैसला देते हुए तलाक की अर्जी 
मंजूर कर ली। लेकिन साथ ही कोर्ट 
ने पति की ओर से पत्नी पर लगाए 
गए कई आरोपों को खारिज भी कर 
दिया।

राजस्थान यूनिवर्सिटी का स्टूडेंट गिरफ्तार:थार से बाइक सवार 
युवक को टक्कर मारकर भागा था, वीडियो भी आया था सामने

पति पर अप्राकृतिक संबंध के झूठे 
आरोप लगाना मानसिक क्रूरता

जूम न्यूज } जयपुर

खेजरोली के मुख्य बस स्टैंड पर 
मंगलवार को चलती इलेक्ट्रिक 
स्कूटी में अचानक आग लग गई। 
देखते ही देखते आग ने पूरी स्कूटी 
को चपेट में ले लिया और वह 
जलकर खाक हो गई। गनीमत रही 
कि हादसे में कोई घायल नहीं हुआ 
और स्कूटी चला रहे युवक ने समय 
रहते स्कूटी से उतर कर अपनी जान 
बचा ली।

जानकारी के अनुसार, स्कूटी 
सवार मंगलवार को मुख्य बस 
स्टैंड से गुजर रहा था। इसी दौरान 
अचानक स्कूटी से धुआं उठने 
लगा। कुछ ही देर में उसमें आग 

लग गई। खतरा भांपते हुए चालक ने 
स्कूटी सड़क किनारे खड़ी की और 
तुरंत उससे दूर चला गया।

स्कूटी में आग लगते ही 
आसपास के दुकानदार और 
स्थानीय लोग मौके पर पहुंच गए। 
लोगों ने पानी और मिट्टी डालकर 
आग बुझाने की कोशिश की। काफी 

मशक्कत के बाद आग पर काबू 
पाया गया, लेकिन तब तक स्कूटी 
पूरी तरह जल चुकी थी। घटना के 
दौरान मौके पर लोगों की भीड़ जमा 
हो गई। हादसे के बाद स्थानीय लोगों 
ने इलेक्ट्रिक वाहनों की बैटरी और 
तकनीकी स्थिति की नियमित जांच 
कराने की जरूरत बताई। 

खेजरोली बस स्टैंड पर चलती 
इलेक्ट्रिक स्कूटी में आग लगी

जूम न्यूज } जयपुर

जयपुर के पॉश इलाके वैशाली 
नगर में बदमाश ने दिनदहाड़े 
ज्वेलरी शोरूम में लूट की वारदात 
को अंजाम दिया। मंगलवार (10 
नवंबर) सुबह 10.30 बजे कस्टमर 
बनकर पहुंचे बदमाश ने चाकू दिखा 
कर महावीर गुप्ता (सिक्योरिटी 
गार्ड) और अंजली (स्टाफ) को 
बंधक बना लिया। लाखों के जेवरात 
बैग में भरकर फरार हो गया। शोरूम 
में लगे सीसीटीवी फुटेज में पूरी 

वारदात कैद हो गई।
पुलिस ने सिक्योरिटी गार्ड की 

भूमिका संदिग्ध मानते हुए हिरासत 
में लिया है। फुटेज के आधार पर 
मामले की जांच की जा रही है। 
शोरूम मालिक सार्थक शर्मा ने 
बताया- लुटेरे ने हेलमेट पहन रखा 
था और चेहरे पर मेडिकल मास्क 
लगा रखा था। 7 डायमंड के हार, 
31 डायमंड की रिंग ले गया। एक 
हार की कीमत करीब 4 लाख रुपए 
और रिंग की कीमत करीब 1 लाख 
रुपए है। 

जयपुर-पॉश इलाके के ज्वेलरी 
शोरूम में 59 लाख की लूट

धुम्बड़िया लीजेंड्स ने पहला  
मैच 11 रन से जीता

जूम न्यूज } बागोड़ा

धुम्बड़िया में मंगलवार शाम धुम्बड़िया प्रीमियर लीग (डीपीएल)-3 
क्रिकेट प्रतियोगिता शुरू हुई। पहले मैच में धुम्बड़िया लीजेंड्स ने 
धुम्बड़िया धुरंधर को 11 रन से हराया। नीलेश मकवाना को मैन ऑफ 
द मैच चुना गया। पहले बल्लेबाजी करते हुए धुम्बड़िया लीजेंड्स ने 8 
ओवर में 2 विकेट खोकर 129 रन बनाए। जवाब में धुम्बड़िया धुरंधर 
की टीम 8 ओवर में 6 विकेट पर 118 रन ही बना सकी। उद्घाटन 
समारोह में केडीएम ग्रुप्स की ओर से मुख्य अतिथि वचनाराम जांगिड़ 
मौजूद रहे। धुम्बड़िया पीईईओ चंद्रपाल बिश्नोई और विद्युत विभाग 
के सहायक अभियंता (AEN) गीगा राम चौधरी अतिथि के रूप 
में शामिल हुए। इस मौके पर धुम्बड़िया क्रिकेट बोर्ड के अध्यक्ष हेम 
सिंह राठौड़, जितेंद्र दवे, प्रकाश सिंह राव, राजू भाई मोदी, बालकृष्ण 
सुथार, महेंद्र सोनी और पारस मोदी सहित अन्य लोग मौजूद रहे। 
आयोजकों ने बताया कि लीग का उद्देश्य ग्रामीण इलाके की खेल 
प्रतिभाओं को मंच देना और युवाओं को खेलों के लिए प्रोत्साहित 
करना है। प्रतियोगिता से स्थानीय खिलाड़ियों को अपनी प्रतिभा दिखाने 
का मौका मिलेगा। आयोजकों के मुताबिक, इससे गांव में आपसी 
भाईचारे और खेल भावना को भी बढ़ावा मिलेगा।

रामसरा में नवनिर्वाचित सरपंच  
ने पदभार संभाला

जूम न्यूज } अरजनसर

ग्राम पंचायत रामसरा की नवनिर्वाचित सरपंच ब्रह्मा देवी ने बुधवार 
को पंचायत भवन में पूजा-अर्चना के बाद विधिवत पदभार ग्रहण 
किया। इस अवसर पर ग्राम विकास अधिकारी रमेश कुमार ने उन्हें 
पद और गोपनीयता की शपथ दिलाई। इस दौरान नवनिर्वाचित 
सरपंच ब्रह्मा देवी ने कहा कि ग्राम पंचायत के विकास के लिए 
सभी को साथ लेकर काम किया जाएगा। पंचायत क्षेत्र में पेयजल, 
सड़क और साफ-सफाई से जुड़ी समस्याओं का प्राथमिकता से 
समाधान करवाने का प्रयास रहेगा। उन्होंने कहा कि गांव के प्रत्येक 
क्षेत्र और वर्ग की जरूरतों को ध्यान में रखत हुए विकास कार्यों 
एवं जनकल्याणकारी योजनाओं को आगे बढ़ाया जाएगा। समारोह 
में उपसरपंच राजूदास स्वामी, सरपंच प्रतिनिधि नरेंद्र कड़वासरा, 
वार्ड पंच राजेश गोस्वामी, प्रेम ठाकराणी, संतोष कुमारी, विनोद 
स्वामी, भावना देवी, सरस्वती देवी सहित सभी वार्ड पंच एवं बड़ी 
संख्या में ग्रामीण मौजूद रहे। ग्रामीणों ने नवनिर्वाचित सरपंच को 
शुभकामनाएं देते हुए पंचायत क्षेत्र में विकास कार्यों को गति मिलने 
की उम्मीद जताई।

ब्रीफ न्यूज

जूम न्यूज } चौमू

चौमूं उपखंड के मंदिरों में गोवर्धन 
पूजा और अन्नकूट महोत्सव के 
लिए सुबह से धार्मिक कार्यक्रम 
हुए। भगवान श्रीकृष्ण की पूजा 
की गई और अन्नकूट प्रसादी तैयार 
की गई। कई मंदिरों में छप्पन भोग 
की झांकियां सजाई गईं। मंदिरों में 
कृष्णभक्ति के जयकारे और भजन-
कीर्तन हुए।

चौमूं के लक्ष्मीनाथ मंदिर में 
अन्नकूट प्रसादी की तैयारियां की 
गईं। धौली मंडी के वीर हनुमान 
मंदिर में भी श्रद्धालुओं के लिए 
प्रसादी बनाई गई। भगवान को भोग 
लगाने के बाद श्रद्धालुओं में प्रसादी 
बांटी जाएगी।गोवर्धन पूजा पर 

घरों में गोबर से पर्वत की आकृति 
बनाकर उसे फूल-पत्तियों से सजाया 
जाता है। भगवान श्रीकृष्ण की पूजा 
के बाद दूध, दही, मिठाई और 
पकवानों का भोग लगाया जाता है। 
इस दिन गायों को तिलक लगाकर 
उनकी पूजा की जाती है और हरा 
चारा खिलाया जाता है।
धार्मिक मान्यता के अनुसार, भगवान 
श्रीकृष्ण ने गोवर्धन पर्वत को छोटी 
अंगुली पर उठाकर ब्रजवासियों को 
इंद्र के प्रकोप से बचाया था। इसी 
प्रसंग की याद में यह पर्व मनाया 
जाता है। परंपरा के अनुसार, रात 
में गाय के बछड़े के जरिए गोबर से 
बनी गोवर्धन पर्वत की आकृति की 
पूजा की जाएगी। इसके बाद पटाखे 
फोड़कर आतिशबाजी की जाएगी।

चौमूं के मंदिरों में बनी अन्नकूट की प्रसादी: लक्ष्मीनाथ और 
वीर हनुमान मंदिर में छप्पन भोग की झांकियां सजीं

जूम न्यूज } सुराणा

सुराणा में करीब 700 साल पुरानी लोक आस्था 
औरपरंपरा के साथ दीपावली का पर्व मनाया गया। 
ऐतिहासिक श्रीदादाजी बावसी धाम में दीपावली 
और दादाजी बावसी की जयंतीके उपलक्ष्य में दो 
दिवसीय धार्मिक आयोजन हुए। मंदिर में2100 
मिट्टी के दीपक जलाए गए। दीपकों से दादाजी 
बावसी केनाम और शुभ-लाभ की आकृतियां 
सजाई। भजन संध्या, सामूहिकबैठक और भोजन 
प्रसादी में ग्रामीणों ने भाग लिया। दीपावलीकी 
शाम नवनिर्वाचित सरपंच जूठ सिंह दहिया सहित 
ग्रामीणोंने सामूहिक रूप से घी के दीपक प्रज्वलित 
किए। मिट्टी केदीपकों से मंदिर में दादाजी बावसी के 
नाम और शुभ-लाभकी आकृतियां बनाई। भोलेनाथ 
टेंट हाउस की ओर से मंदिरपरिसर को आकर्षक 
रूप दिया।भजन संध्या में गो-रक्षा के बलिदान को 
किया याद : रातको आयोजित भजन संध्या में भजन 
गायकों ने दादाजी बावसी कीमहिमा का गुणगान 
किया। इस दौरान गो-रक्षा के लिए विक्रमसिंहदहिया 
के बलिदान को भी याद किया गया। श्रद्धालु देर रात 
तकभजनों पर झूमते रहे। दिनभर मंदिर में दर्शन के 
लिए श्रद्धालुओं कीआवाजाही बनी रही। दादाजी 
बावसी को हजारों किलो गुड़ का भोगलगाया। गुड़ 
का प्रसाद गोशाला में गोवंश को खिलाया।

2100 दीपकों से जगमगहुआ दादाजी बावसी धाम

जूम न्यूज } बीकानेर

राजस्थान माध्यमिक शिक्षा बोर्ड 
(आरबीएसई) ने वर्ष 2027 की 
10वीं और 12वीं की बोर्ड परीक्षाओं 
के लिए उत्तर पुस्तिकाओं के पैटर्न 
में बदलाव किया है। बोर्ड परीक्षाओं 
में अब विद्यार्थियों को पारंपरिक 
कापियों के स्थान पर 40 प्रश्नों की 
कैजिंग (कोडिंग) वाली नई मुख्य 
उत्तर पुस्तिकाएं दी जाएंगी। बोर्ड 
के मुख्य नियंत्रक (परीक्षा) द्वारा 6 
नवंबर को जारी आदेश के अनुसार 
यह नई व्यवस्था केवल सैद्धांतिक 
परीक्षाओं में लागू की जाएगी। बोर्ड 
ने इस संबंध में बीकानेर सहित राज्य 
के सभी जिला शिक्षा अधिकारियों 
(डीईओ) और परीक्षा केंद्रों को 
दिशा-निर्देश भिजवा दिए हैं।

बोर्ड के नए आदेश के 

अनुसार यदि कोई परीक्षार्थी मुख्य 
उत्तर पुस्तिका पूरी भरने के बाद 
अतिरिक्त उत्तर पुस्तिका की मांग 
करता है तो उसे केंद्र पर पहले से 
उपलब्ध 8 पृष्ठीय पुरानी अतिरिक्त 
उत्तर पुस्तिकाएं दी जा सकेंगी। यानी 
नई कोडिंग व्यवस्था केवल मुख्य 
उत्तर पुस्तिका के लिए ही प्रभावी 
रहेगी। जबकि एक्स्ट्रा कॉपियों में 
पुराना पैटर्न ही जारी रहेगा। बोर्ड ने 
यह सख्त निर्देश दिए हैं कि परीक्षा 
केंद्रों पर गत वर्षों की बची हुई मुख्य 
उत्तर पुस्तिकाएं (चाहे वे बार कोड 
सहित हों या बार कोड रहित) इस 
बार की बोर्ड परीक्षाओं में किसी 
भी परिस्थिति में काम में नहीं ली 
जाएंगी। डीईओ माध्यमिक शिक्षा 
रामगोपाल शर्मा का कहना है कि 
बदलाव हमेशा सुधार के लिए होता 
है। इस बदलाव से कॉपियां अच्छी 

आएंगी। जांचने में भी मदद मिलेगी। 
छात्रों के लिए भी सुविधा रहेगी। 
हालांकि अभी सर्कुलर आया है। 
इंप्लीमेंट होगा तब और चीजें सामने 
आएंगी।
बची हुई कॉपियां अगले साल 
के लिए रहेंगी सुरक्षित 
बोर्ड ने उत्तर पुस्तिकाओं के 
रखरखाव को लेकर स्पष्ट किया 
है कि इस वर्ष प्राप्त नई 40-प्रश्नों 
वाली कॉपियों में से यदि कोई स्टॉक 
बच जाता है तो उसे बोर्ड मुख्यालय 
वापस नहीं भेजा जाएगा। केंद्र 
अधीक्षक इन्हें अगले वर्ष के उपयोग 
के लिए अपने स्टॉक रजिस्टर में 
दर्ज कर सुरक्षित रखेंगे। इसी प्रकार 
8 पृष्ठीय बची हुई अतिरिक्त उत्तर 
पुस्तिकाओं को भी अगले साल के 
लिए सुरक्षित रखना होगा।

10वीं-12वीं बोर्ड परीक्षा में 10 साल बाद बदलाव; 40 
सवालों की कोडिंग वाली नई उत्तर पुस्तिकाएं मिलेंगी

11 नवंबर को जारी  
होगा परिणाम

जूम न्यूज } बीकानेर

मेडिकल-डेंटल काउंसलिंग बोर्ड, 
जयपुर (राजस्थान) द्वारा नीट-
यूजी 2026 के राजस्थान स्टेट 
85 प्रतिशत कोटा के तहत स्पेशल 
स्ट्रे-वैकेंसी राउंड में सीट आवंटन 
के लिए अभ्यर्थियों की प्रोविजनल 
मेरिट सूची जारी कर दी गई है। इस 
राउंड में रिक्त सीटों के विरुद्ध कुल 
308 अभ्यर्थियों को शामिल किया 
गया है। इन अभ्यर्थियों के बीच 136 
प्राइवेट एमबीबीएस सीटों तथा 21 
बीडीएस सीटों का आवंटन किया 
जाना है। सीट आवंटन का परिणाम 
11 नवंबर को जारी किया जाएगा। 
17 पेज की इस सूची में कुल 15 
राज्यों के 308 अभ्यर्थियों को 
शामिल किया गया है। मेरिट सूची में 
प्रथम स्थान पर शामिल अभ्यर्थी की 
ऑल इंडिया रैंक (AIR) 53,387 
है तथा उसे नीट यूजी- 2026 में 

532 अंक प्राप्त हुए हैं।
राजस्थान के सर्वाधिक 
147 अभ्यर्थी
प्रोविजनल मेरिट सूची में राजस्थान 
के सर्वाधिक 147 अभ्यर्थी शामिल 
हैं। इसके अतिरिक्त उत्तर प्रदेश के 
35, मध्य प्रदेश के 27, हरियाणा 
के 26 तथा गुजरात के 25 विद्यार्थी 
सूची में स्थान बनाने में सफल रहे 
हैं। वहीं महाराष्ट्र के 18, पंजाब के 
12, दिल्ली के 7, जम्मू-कश्मीर 
के 3, हिमाचल प्रदेश के 2 तथा 
बिहार के 2 अभ्यर्थी शामिल हैं। 
इसके अलावा झारखंड, छत्तीसगढ़, 
उत्तराखंड और मणिपुर से एक-एक 
अभ्यर्थी ने मेरिट सूची में स्थान 
प्राप्त किया है।

नीट-यूजी 2026: 136 एमबीबीएस 
सीटों के लिए 308 विद्यार्थी कतार में

जूम न्यूज } लूणकरणसर 

विधायक एवं कैबिनेट मंत्री सुमित गोदारा 
ने बीकानेर स्थित अपने आवास पर 
जनप्रतिनिधियों और भाजपा कार्यकर्ताओं 
से मुलाकात कर दीपावली की शुभकामनाएं 
दीं। इस दौरान उन्होंने सभी का मुंह मीठा 
करवाया और कुशलक्षेम पूछी। सोमवार और 
मंगलवार को हुई मुलाकात के दौरान मंत्री 
गोदारा ने जनप्रतिनिधियों और कार्यकर्ताओं 
से बातचीत की तथा उनका हालचाल जाना। 
उन्होंने सभी को गोवर्धन पूजा और भाई दूज 
की भी शुभकामनाएं दीं। इस दौरान त्योहारों 
के धार्मिक और सामाजिक महत्व पर चर्चा 
हुई। मंत्री गोदारा ने समाज में प्रेम, भाईचारा 
और आपसी सद्भाव बनाए रखने की भावना 
के साथ पर्व मनाने का संदेश दिया।

मंत्री गोदारा ने लोगों से मुलाकात की: दीपावली, 
गोवर्धन पूजा और भाई दूज की शुभकामनाएं दीं जूम न्यूज } झुंझुनूं

शहर में नगर परिषद के कर्मचारियों 
ने मंगलवार को कार्य बहिष्कार 
किया। कलेक्टर को ज्ञापन देकर 
ठेकेदार के अभद्र व्यवहार पर 
मुकदमा दर्ज कराने की मांग दोहराई। 
नगर पालिका कर्मचारी फेडरेशन के 
जिला अध्यक्ष नरेंद्र काला व नगर 
परिषद इकाई के अध्यक्ष सुशील 
सैनी के नेतृत्व में नगर परिषद 
कर्मचारियों ने विधायक आवास पर 
भी ज्ञापन दिया।

कर्मचारियों ने बताया कि सिविल 
ठेकेदार सुभाष जनेवा ने 6 नवंबर 
को नगर परिषद की लेखा शाखा में 
कार्यरत कार्मिकों के साथ अभद्रता 
की। मामले को लेकर वे कोतवाली 
थाने गए। वहां मुकदमा दर्ज नहीं 

होने पर वे डीएसपी से मिले। चार 
दिन बाद भी कोई मामला दर्ज नहीं 
हुआ है। कर्मचारियों ने कलेक्टर 
को बताया कि दीपावली को लेकर 
अधिकारियों ने कार्य बहिष्कार नहीं 
करने का आग्रह किया था। कड़ी 
कार्रवाई का आश्वासन भी दिया 
था।

इस मामले में अब तक कोई 
कार्रवाई नहीं हो रही है। दूसरी 
ओर, अभद्रता करने वाला ठेकेदार 
कर्मचारियों को ट्रांसफर की धमकी 
दे रहा है। नगर परिषद की महिला 
कार्मिकों ने भी संयुक्त रूप से ज्ञापन 
दिया। उन्होंने सिविल ठेकेदार के 
अभद्र व्यवहार के आरोप लगाए। 
कलेक्टर डॉ. अरूण गर्ग ने इस 
मामले में पुलिस अधीक्षक से बात 
करने का आश्वासन दिया।

ठेकेदार पर मुकदमा दर्ज कराने 
के लिए कलेक्टर को ज्ञापन

जूम न्यूज } पाली

टैक्स चोरी करने वालों पर शिकंजा 
कसते हुए वाणिज्यिक कर विभाग 
(स्टेट जीएसटी) की टीमों ने 
पाली, जोधपुर सहित प्रदेशभर में 
व्यापक सर्वे एवं जांच अभियान 
चलाकर टैक्स चोरी करने वाले 20 
व्यावसायिक प्रतिष्ठानों पर कार्रवाई 
की है। पाली स्थित मेसर्स ओम 
टाइल्स एंड सेनेटरी भी जीएसटी की 
जांच के दायरे में आई है। प्रारंभिक 
छानबीन के बाद अनियमितता पाए 
जाने पर फर्म से 7 लाख रुपए 
टैक्स, पेनल्टी एवं ब्याज के रूप 
में स्वैच्छिक जमा करवाए गए। टीम 
ने मौके से संबंधित रिकॉर्ड और 
संदिग्ध दस्तावेज जब्त कर विस्तृत 
जांच शुरू की है।

ऐस े कारोबारियों को रडार पर 
ल े रखा था, जहां वास्तविक बिक्री 
की तलुना में नकद कर भगुतान 
काफी कम था और इनपुट टैक्स 
क्रेडिट (आईटीसी) पर अत्यधिक 
निर्भरता नजर आ रही थी। पाली के 
नया गांव क्षेत्र में मेसर्स ओम टाइल्स 
एडं सनेटेरी में बिना बिल माल की 
खरीद-बिक्री की गपु्त सचूना पर टीम 
न े छापेमारी की। भौतिक सत्यापन 
और कागजात की जांच में सामने 
आया कि फर्म द्वारा बड़ी मात्रा में 
बिक्री को आधिकारिक टर्नओवर 
में दर्ज ही नहीं किया जा रहा था। 
कर अधिकारियों न े मौके पर ही 7 

लाख रुपए की वसलूी की और फर्म 
के खातों का लखेा-जोखा जब्त कर 
आग े की कार्रवाई के लिए सम्मन 
जारी करन ेकी तयैारी की ह।ै जोधपुर 
के मसेर्स पावर पार्टनर स े अधिक 
आईटीसी लने ेऔर कर देयता जमा 
न करान ेपर 14.09 लाख रुपए तथा 
डिस्कवर इडंिया इन्फ्रा स े 25.53 
लाख रुपए जमा करवाए गए। जोधपुर 
की ही मसेर्स जयथलिया एजेंसी से 
10.12 लाख रुपए की वसलूी की 
गई। उधर, अजमरे के मसेर्स महावीर 
सले्स कॉर्प में 80 स े90 लाख रुपए 
और मेसर्स महावीर मिल्क प्रोडक्ट में 
70 स े80 लाख रुपए के अघोषित 
स्टॉक का अतंर मिला। पड़ोसी जिले 
ब्यावर में मेसर्स श्रीनाथ होजरी 
(10 लाख रुपए जमा), मसेर्स 
नाहटा एटंरप्राइजेज (10 लाख रुपए 
जमा) और विजय पेंट्स (5.50 
लाख रुपए जमा) पर कार्रवाई कर 
नकद लने-देन की कच्ची रोकड़ 
बही, डायरियां और रसीद बुकें जब्त 
की गईं। {अनिवार्य टैक्स इनवॉइस 
जारी करें: प्रत्येक खरीद-बिक्री पर 
ग्राहकों को पक्का टैक्स इनवॉइस 
देना अनिवार्य ह।ै बिना बिल माल 
बेचना बीएनएस व जीएसटी काननू 
के तहत दंडनीय अपराध ह।ै {स्टॉक 
का सही रखरखाव करें: गोदाम व 
दुकान में रख े भौतिक स्टॉक का 
मिलान जीएसटी रिटर्न और क्रय-
विक्रय रजिस्टरों स े 100% सटीक 
होना चाहिए।

टाइल्स-सेनेटरी फर्म से 
7 लाख वसूले, बिना बिल 
बिक्री, टर्न ओवर छिपाया

जूम न्यूज } बेड़ा

बेड़ा बेड़ा में एजीपीएल एवं जीपीएल 
कमेटी के तत्वावधान में आयोजित 
पांच दिवसीय रात्रिकालीन क्रिकेट 
प्रतियोगिता का मंगलवार शाम 
उत्साह के साथ शुभारंभ हुआ। 
उद्घाटन समारोह में खेल प्रेमियों और 
ग्रामीणों की अच्छी भागीदारी रही। 
युवाओं में खासा उत्साह दिखा। 

मुख्य अतिथि बाली विधायक 
पुष्पेंद्रसिंह राणावत ने क्रिकेट मैदान 
पर गेंद खेलकर प्रतियोगिता की 
शुरुआत कराई। विधायक पुष्पेंद्रसिंह 
राणावत ने खिलाड़ियों का हौसला 
बढ़ाया। कहा कि खेल जीवन का 

अहम हिस्सा हैं। खेल से शरीर का 
विकास होता है। मानसिक शक्ति 
बढ़ती है। अनुशासन आता है। 
आत्मविश्वास बढ़ता है। आपसी 
भाईचारा मजबूत होता है। युवाओं 
को पढ़ाई के साथ खेल में भी भाग 

लेना चाहिए। ऐसे आयोजन खेल 
प्रतिभाओं को आगे बढ़ने का मंच 
देते हैं। बेड़ा सरपंच महेंद्रसिंह परमार 
ने कहा कि ग्रामीण क्षेत्र में खेल 
प्रतिभा की कमी नहीं है। कार्यक्रम 
में नाणा सरपंच हरयेशसिंह भाटी, 

बेड़ा उपसरपंच देवीसिंह चौहान, 
पूर्व प्रधान कपूराराम मेघवाल, 
पूर्व उपप्रधान महावीरसिंह चौहान, 
कोऑपरेटिव सोसायटी अध्यक्ष 
प्रवीण सिंह चौहान मौजूद रहे। क्षेत्र 
के जनप्रतिनिधि, गणमान्य नागरिक, 
खेल प्रेमी भी पहुंचे।

आयोजकों के मुताबिक 
प्रतियोगिता लगातार पांच दिन 
चलेगी। सभी मुकाबले फ्लड 
लाइट की दूधिया रोशनी में रात को 
होंगे। खिलाड़ियों को अपनी प्रतिभा 
दिखाने का मौका मिलेगा। कार्यक्रम 
का संचालन प्रवीण सिंह देवड़ा 
ने किया। प्रतियोगिता शुरू होते ही 
मैदान में उत्साह नजर आया।

कोर्ट जाने के लिए घर से 
निकला था; परिजनों की 
रिपोर्ट पर जांच शुरू

जूम न्यूज }आहोर

जालोर जिले के आहोर में 
जालोर रोड पर कानिवाड़ा हनुमान 
मंदिर के पास एक लॉ स्टूडेंट का 
शव मिलने से क्षेत्र में सनसनी 
फैल गई। युवक का शव बाइक 
के पास संदिग्ध परिस्थितियों में 
मिला। सूचना पर पहुंची पुलिस ने 
घटनास्थल का निरीक्षण किया और 
एफएसएल टीम को बुलाकर साक्ष्य 
जुटाए। पुलिस ने शव को आहोर 
राजकीय अस्पताल की मॉर्च्युरी में 
रखवाया है।

मृतक की पहचान डोडियाली 

निवासी अर्जुन कुमार पुत्र मंछाराम 
मेघवाल के रूप में हुई है। अर्जुन 
कुमार ने एलएलबी की पढ़ाई पूरी 
कर ली थी और इन दिनों AIBE 
(बार काउंसिल ऑफ इंडिया) 
परीक्षा की तैयारी कर रहा था। इसी 

सिलसिले में वह जालोर में रह रहा 
था। मृतक के चचेरे भाई के अनुसार, 
अर्जुन कुमार गत दिवस कोर्ट जाने 
के लिए निकला था। इसके बाद 
उसका कोई पता नहीं चला। बाद 
में कानिवाड़ा हनुमान मंदिर के पास 

बाइक के नजदीक उसका शव 
मिलने की सूचना मिली। घटना 
की जानकारी मिलते ही परिजन 
और ग्रामीण मौके पर पहुंचे। आहोर 
थाना प्रभारी नरपत सिंह ने बताया- 
सूचना मिलने पर पुलिस टीम मौके 
पर पहुंची और घटनास्थल का 
निरीक्षण किया। एफएसएल टीम को 
बुलाकर मौके से साक्ष्य जुटाए गए। 
डिप्टी दशरथ सिंह भी घटनास्थल 
पर मौजूद रहे। पुलिस ने परिजनों 
की रिपोर्ट के आधार पर मामला दर्ज 
कर जांच शुरू कर दी है। फिलहाल 
युवक की मौत के कारण स्पष्ट नहीं 
हो पाए हैं। पोस्टमार्टम रिपोर्ट आने 
के बाद ही मौत के कारणों का पता 
चल सकेगा। पुलिस पोस्टमार्टम 
की कार्रवाई पूरी होने के बाद शव 
परिजनों को सौंपेगी।

5 दिन फ्लड लाइट की रोशनी में होंगे रोमांचक मुकाबले

आहोर में बाइक के पास मिला लॉ स्टूडेंट का शव

